Қазақ тілі сабағында оқушылардың танымдық белсенділігін дамыту.
Қазіргі кезеңде білім берудің сапасын жақсарту, әдістемелік негізін өзгерту заман талабына сәйкес туындап отырған қажеттілік. Өйткені, мектептің әр күні көптеген ғылыми жаңалықтарға, терең әлеуметтік өзгерістерге толы. Бұрын оқу үрдісінде мұғалім басты роль атқарған болса, қазір оқушының белсенділік көрсететін кезі туды. Сабақ мұғалімнің емес, оқушының іс-әрекетімен бағаланады. Қазіргі заманда нені оқыту емес, қалай оқыту маңыздырақ болып отыр. Сабақ барысында оқушының ізденуі мен зерттеу дағдыларын қалыптастыра отырып, пәнге деген қызығушылықтарын арттыру мақсатында қолданылатын технологиялар баршылық. Солардың бірі «Сын тұрғысынан ойлау технологиясы».
Білім негізгі қаланатын бастауыш сыныптарда оқушылардың  қазақ тілін үйренуге деген ынта – ықыласын оятып, қазақ тілінде сөйлуге қызығушылығын арттыру пән мұғалімінен шығармашылық ізденісті, кәсіби шеберлікті талап етеді. Бастауыш сыныптарда орыс тілді оқушылары үшін қазақ тілі ана тілі болып есептелмейтін болғандықтан, қазақ тілі сабақтарда балалардың жас ерекшелегіне байланасты ойын технологиясы, сын тұрғысынан ойлау модулмен  байланыстырып  жүргізеді. Бастауыш сынып  оқушылары ойнағанды ұнатады, сондықтанда тіл үйрену әрекеті ойын әрекеттімен тығыз ұштастырыла жүргізілсе, бұл – оқушылар үшін қызықты, тартымды болмақ және ойын үстінде тауып айтылған сөздер мен  сөз тіркестері, жұмбақ, жаңылтпаштар, санамақтар есте жақсы сақталады Ойын технологиясы, сын тұрғысынан ойлау модул арқылы балалардың тіл үйренуге деген құлшынысын оятып, олардың қазақша сөздік қорын молайтуға, ойлау қабілетін, сөйлеу тілін дамытуға, шапшаңдылыққа, тапқырлыққа, белсенді әрекетке ықпал етеді. Ойын технология мен сын тұрғысынан ойлау модулімен байланыстырып, сабақтарында оқушыларына көбіне олардың сын тұрғысынан ойлау дағдысын қалыптастыруға бағытталған тапсырмаларды береді. Себебі бұл әдісті тиімді қолдану – оқушыларды өз бетімен білім ала білуге, өз ойы мен іс-әрекетіне сыни көзбен қарап, өзін-өзі реттей білуге, қоғаммен дұрыс қарым-қатынас жүргізе білуге, қазіргі заман талаптарына сай болуға үйретеді және алған білімін өмірде қолдана білетін белсенді де табысты азамат болып шығуға тәрбиелейді.                                                                 1.Сын тұрғысынан ойлау элементтерін сабақта тиімді қолданады.                                      2. Балалардың жас ерекшеліктері мен ерекше жағдаяттарды ескертеді.                      3.Жаңа білім алу үшін оқушыларды өз бетімен білім алауға , өз ойы мен іс-әрекетіне сыни көзбен қарауға үйретеді.                                                                               Оқу – тәрбие жұмысының әр түрлі тақырыптары мен мәселелері бойынша ашық сабақтар өткізді.Сабақтарда сын тұрғысынан ойлау  элементтерін  тиімді пайдаланды. Зерттеу,проблеманы шешу,өздік жұмыс,жобалап оқыту, жеке бағдар беру, АҚТ, талдау. Сын тұрғысынан ойлау  элементтерін  тиімді пайдаланалу арқылы ұсынылатын тапсырмаларды орындау барысында оқушылар шығармашылықпен ойлауға, тілдерін дамыту, тілге деген қызығушылығын арттыру.
Жас ұрпақты жан-жақты жетілген, ақыл-парасатты, ой- өрісі биік, бәсекеге қабілетті азамат етіп тәрбиелеу-қоғамымыздың ең өзекті мәселесі.Бұл әр мұғалімнің шығармашылық ізденіспен жаңаша істеуін талап етеді. Ізденістің табысқа жетелейтіні белгілі. Әрбір технология педагогикалық үрдістің түрлерін айқындайды, ұғымдар қалыптастырады, оны тереңдетуге бағыттайды. Қазақ тілі пәнін мектепте оқытудағы мақсат-оқушылардың күнделікті өмірде оны қолдана білуіне үйрету, сонымен қатар оқушының ойлау қабілетін ,танымдық белсенділігін арттыру.                                              Танымдық белсенділік  дегеніміз оқушының оқуға, білімге деген ынта-ықыласының, құштарлығының ерекше көрінісі. Мысалы: мұғалімнің баяндап тұрған материалын түсіну үшін оқушының оны зейін қойып тыңдауы, алған білімін кеңейтіп толықтыру үшін өздігінен кітап оқуы, бақылау, тәжірибе жасау, жазу сияқты жұмыстар істеуі керек. Өйткені өтілген материалды саналы қайталауда, жаңадан білім алуда оның жолдарымен дағдыларына үйренуде белсенділіксіз мүмкін емес. Яғни оқушылардың белсенділігі ауызша, жазбаша жұмыстарда бақылау, эксперименттер жүргізу жұмыстарында, бір сөзбен айтқанда,оқу үрдісінің барлық кезеңінде қажет. Ал, «таным-ойдың білмеуден білуге қарай дәл емес, білуден неғұрлым толық дәл білуге қарай ұмтылатын ой - өрісінің күрделі үрдісі».
Сонымен қатар оқушылардың пәнге деген қызығушылығын арттыра отырып, қазақ тілін күнделікті өмірде  қолдана алуына және еркін сөйлеу мақсатында өз беттерімен еңбек етіп, шығармашылықпен жұмыс істеуге дағдыландырамын.  4 сынып оқушылардың  шығармалық қабілеттерін дамытуда  әр түрлі тақырыптарда әңгіме жазу; «Менің отбасым», «Досым», «Сүйікті ісім». Сабақ  барысында  ойын элементтерін дидактикалық материал ретінде пайдаланудың пайдасы мол. Ойын арқылы баланың бойына адамгершілік қасиеттерін, білімге құштарлығын қалыптастыруға болады. Ойын дегеніміз-жас ерекшелікке қарамайтын адамның көңіл-күйін көтеретін, ойландыратын үрдіс. Ойын төзімділікті тапқырлықты ізденімпаздықты сондай-ақ үлкен мүмкіндігі бар педагогикалық тиімді әдістерінің бірі.Менің сабақ барысында пайдаланатын кейбір ойындардың үлгілері: «Сиқырлы доп», «Сыңарыңды тап» жаттығуы. Бұл жаттығуда кез келген пән сабағында қолдануға болады. Оқушылар екі топқа бөлінеді. «А» және «В» тобы.Өтілген тақырып бойынша бір топқа оқиғаның аты, ал екінші топқа оқиғаның мән-жайы жазылған карточкалар беріледі. Олар сынып бөлмесінде еркін жүріп өз сыңарларын табу керек. Нашар оқитын оқушылардың өздері де ойын элементтері араласқан сабаққа зор ынтамен, жігермен араласатыны анық нәрсе. Оқушылар өз құрбыларынан қалып қоймау үшін, сабаққа белсенді қатысып қойылған сұраққа жауап іздеп ойлана бастайды. Ойын элементтері араласқан сабақта оқушының өзі ізденіп ойланады, нәтижесінде: - сынып оқушылары түгел қатысады; дидактикалық материал жүйеленеді; сөздікпен жұмыс жүреді; қазақ тілінде сөздерді есте сақтауға үйренеді.Мәтіндерді тақырып бойынша оқушылардың қабілетіне қарай тапсырамын.                           Қорыта келгенде, Тәуелсіз мемлекетіміздің ертеңгі ұрпақтың рухани байлығы,мәдениеті,саналы ұлттық ойлау қабілеті мен біліміне, іскерлігіне байланысты. Осыған орай мектептегі оқу үдерісінде оқушылардың танымдық қызығушылықтарын арттыру, болашақта білімді өз бетінше жинап алу қабілеттерін дамытуда жетекшілік роль атқарады және пәндерді оқыту барысында көзделетін білімділік, дамытушылық, тәрбиелік міндеттерді жүзеге асыруда оқушылардың танымдық қызығушылығын дамыту және қалыптастыруда сабақта әртүрлі әдіс-тәсілдерді қолданудың тиімділігіне көз жеткізуге болады.



